
Jemaat-jemaat Allah Al Maséhi
Sabat 22/8/26/120

Teman-teman sekalian,

Sabat ini kita akan meninjau isu Kedamaian Sedunia dan bagaimana untuk mencapai tujuan tersebut. Kami telah mengeluarkan suatu laman web yang dipanggil Program for World Peace (Program untuk Kedamaian Sedunia) dan ianya pada www.programforworldpeace.org. Laman ini  mengandungi, antara isu-isu Kedamaian Sedunia, satu surat rayuan untuk kita menjemput semua penduduk dunia untuk menyertakan nama-nama mereka. Surat rayuan ini akan dibahagikan menurut negara-negara asal. Setiap rayuan nasional sebagai suatu kumpulan akan dibentangkan kepada Bangsa-bangsa Bersatu pada tahun-tahun Sabat 2012 untuk Hari Pendamaian dan setiap tujuh tahun selanjutnya mengikut sistem jubli purba Bait Suci Tuhan di Yerusalem. Ini akan diteruskan hingga Jubli pada tahun 2027. Sampainya masa itu, kami berharap dan mendoakan agar Kedamaian Sedunia sudahpun menjadi kenyataan sejagat.

Surat-surat rayuan ini akan kekal pada laman web dengan satu pengira bilangan yang menunjukkan jumlah-jumlahnya yang progresif namun nama-nama mereka yang menyertai rayuan tersebut akan dirahsiakan.

Manusia harus menginginkan kedamaian dan mereka haruslah mengejarnya dengan bersungguh-sungguh. Dengan cara ini, kita akan dapat memberikan suara kepada golongan miskin dan yang ditindas serta mereka yang tidak dapat bersuara dalam dunia ini. Dengan suara ini, kita akan dapat mengejar matlamat kedamaian dunia mengikut negara dan secara antarabangsa.

Sumber-sumber tenaga kita akan dapat ditumpukan ke arah membantu program ini serta mengenalpasti organisasi-organisasi yang dapat memberi sumbangan kepada matlamat sebegitu tanpa menjadi organisasi-organisasi politik samaran dengan sendirinya.

Agama telah dipergunakan untuk perkembangan politik kumpulan-kumpulan tertentu serta untuk penindasan satu set nilai hidup oleh set lain. Kami berpandangan bahawa adanya seorang Allah Maha Esa dan Tuhan ini telah berfirman kepada planet ini melalui hamba-hambaNya Para Nabi dan Dia telah memberikan kita pimpinan serta bimbingan tentang bagaimana kita harus hidup. Ianya harapan serta keinginan kami bahawa kebenaran mesej ini dapat disampaikan kepada semua orang dan bahawa karunia-karunia serta panggilan Tuhan, yang tidak boleh dibatalkan, dapat dianugerahkan kepada semua orang di dalam Roh Kudus.

Tariklah seberapa banyak perhatian terhadap kewujudan serta matlamat dan objektif laman tersebut. Mintalah teman-temanmu untuk menambahkan nama mereka kepada surat rayuan tersebut.

Lihatlah mesej Alkitab mengenai kedamaian. Kristus merupakan Raja Damai. Dialah yang ingin menyatupadukan manusia dalam kedamaian. Namun kedamaian tidak tercapai dengan sembarangan harga. Planet ini hanya dapat diselamatkan di bawah Hukum-hukum Tuhan dan apa yang boleh dipanggil sebagai kedamaian yang adil. Kedamaian tidak mungkin wujud dengan kuk-kuk tidak seimbang.

Setiap kita harus memahami apa yang diperlukan dari diri kita dan bagaimana kita dapat menolong orang lain dengan lebih efisien lagi serta bagaimana kita dapat bekerjasama untuk membantu generasi seterusnya bertumbuh dan menjadi lebih bersedia lagi. Setiap kita harus memahami bagaimana untuk menangani serta menghulurkan bantuan dan persahabatan kepada orang lain. Kedamaian adalah sesuatu yang positif yang memerlukan tindakan serta keprihatinan terhadap orang lain.

Dunia ini tidak beroperasi menurut teori hak-hak. Kerana dalam mempertingkatkan hak-hak individu, dunia ini telah gagal mempertingkatkan kebergunaan jangka panjangnya. Kedamaian Sedunia hanya mungkin jika kita sedar bahawa hanya melalui teori kewajipan barulah ia dapat dicapai. Telah tercatat: “Kasihilah Tuhan, Allahmu, dengan segenap hatimu dan dengan segenap jiwamu dan dengan segenap akal budimu. Itulah hukum yang terutama dan yang pertama. Dan hukum yang kedua, yang sama dengan itu, ialah: Kasihilah sesamamu manusia seperti dirimu sendiri. Pada kedua hukum inilah tergantung seluruh hukum Taurat dan kitab para nabi."

Jika kita mula bertanya dahulu apakah yang dapat kita lakukan untuk keluarga kita dan kemudiannya jiran-jiran kita serta masyarakat kita, dan kawasan kita, dan negara kita serta dunia kita, barulah planet ini akan mula hidup. Mula-mula sekali tanyalah: “Adakah saya melakukan apa yang Tuhan ingin saya lakukan, dan adakah ia membantu pertumbuhan keluarga dan masyarakat dan sekitaran?”. Jika ya, maka lakukannya dengan seluruh kekuatanmu. Jika tidak, carilah apa yang terbaik dan lakukan hal itu.

Struktur Hukum-hukum Tuhan akan membantu anda memahami cara pemikiran serta kehidupan seperti itu. Konsep-konsep serta hukum-hukum ini terkandung di dalam siri Hukum Tuhan [L1] di laman www.ccg.org/english/s/l1.html
Gunakanlah Sabat ini untuk bersama-sama dengan keluargamu serta teman-temanmu. Mula-mula luangkan masa dengan Tuhan jika hubunganmu dengan Bapa syurgawi tidak seberapa baik. Kemudian luangkan masamu dengan keluarga duniawi kamu. Kemudian berhubunglah dengan teman-temanmu khususnya mereka yang tua dan sakit, namun nikmatilah hidup serta alam ciptaan sebagaimana yang dianugerahkan Tuhan kepadamu. Jadikanlah waktu ini sebagai waktu pembaharuan dan resolusi.

Dengan setiap insan yang kamu temui, ingatlah bahawa kamu adalah seorang wakil bagi Tuhan serta keimanan ini dan juga seorang utusan bagi kedamaian sedunia. Berikan ucapan selamat sesamamu dengan kata “damai”. Jadikannya sesuatu yang bermakna bagimu serta mereka yang berbicara denganmu.

Bersama mesej ini adalah surat terbuka untuk kedamaian sedunia. Surat ini merupakan dasar atau pengenalan kami kepada Program untuk Kedamaian Sedunia pada laman web tersebut.

Marilah kita semua bekerjasama demi mencapai matlamat itu.

Kasihilah sesamamu dan bantulah sesamamu.

Wade Cox

Koordinator Am

Sertaan: Surat Terbuka untuk Keamanan Sedunia

Program untuk Kedamaian Sedunia

Surat Terbuka untuk Kedamaian Sedunia
Kepada Setiausaha Agung Bangsa-bangsa Bersatu dan kepada semua ketua kerajaan Negara-negara Dunia ini.

Teman-teman sekalian,

Kami percaya bahawa semua umat manusia dicipta bebas dan sama taraf. 

Kami percaya bahawa adanya satu tujuan bagi penciptaan dan bahawa Tuhan telah berfirman kepada kita  melalui hamba-hambaNya para nabi.

Tuhan telah memberikan kita bimbingan tentang bagaimana kita harus hidup dan bagaimana kita harus mengasihi sesama sendiri seperti mana kita mengasihi diri kita sendiri.

Setiap orang adalah individu yang hidup yang mempunyai hak untuk hidup dan bertumbuh sebaik-baiknya untuk mencapai kemampuan individu mereka yang terbaik di dalam keluarga serta bangsa yang ada. Setiap orang mempunyai kewajipan untuk menjadikan sekitaran dan keluarga dan kawasan dan bangsa mereka lebih baik dengan kehadiran mereka di situ serta lebih makmur bagi mereka yang datang selepas mereka.

Kami percaya bahawa terdapatnya suatu tujuan bagi penciptaan yang buat masa ini belum kita fahami sepenuhnya namun kita memang tahu bahawa kita telah dilahirkan untuk mengambil bahagian di dalam rencana tersebut. Setiap kita adalah anak Tuhan, dan setiap satunya sama-sama berharga.

Kami percaya bahawa planet ini tidak mampu terus hidup dan manusia juga tidak mungkin terus hidup bersamanya dengan tingkahlaku masakini kerajaan-kerajaan serta pentadbiran-pentadbiran yang didirikan oleh manusia.

Prinsip-prinsip pentadbiran serta tingkahlaku planet ini bertentangan dengan perintah-perintah yang telah diberikan Tuhan kepada kita melalui para nabi. Ini telah terjadi kerana pemesongan firman Tuhan melalui tradisi-tradisi manusia. Beberapa dari pemesongan ini dilakukan di bawah naungan apa yang dipanggil sebagai Disiplin Sains atau Akademik tertentu yang ditafsirkan oleh orang-orang yang terasing. Beberapa daripadanya dilakukan di sebalik nama agama. Manusia menindas dan membunuh sesama sendiri atas alasan perpecahan walaupun di dalam jenis keimanan yang sama.

Kami percaya bahawa dengan kembali kepada Tuhan serta dengan keinginan bersungguh-sungguh untuk mengenali KehendakNya seperti yang dinyatakan dalam FirmanNya, kita akan dapat memahami bagaimana untuk mentadbir planet ini menurut Hukum-hukumNya. Malahan kami percaya bahawa kami akan dapat menggunakan Sains dengan lebih berkesan serta mencapai objektif-objektif yang dijangkakan dari kita oleh Pencipta.

Selaras dengan itu, kami sediakan di hadapanmu rayuan ini, yang meminta agar kamu mendirikan suatu Program untuk Kedamaian Sedunia.

Karya ini akan dihadapkan kepadamu setiap Tahun Sabat sesuai dengan hukum-hukum Tuhan seperti mana yang difahami para nabi dan digunakan dalam sistem Bait Suci Kuno di Yerusalem. Tujuan Program ini akan dikemukakan pada tahun Sabat seterusnya, yang jatuh pada tahun 2005 dalam era masakini. Dari itu, diharapkan bahawa pihakmu akan melaksanakan tindakan sepatutnya yang akan mula bekerja menurut hukum-hukum Tuhan. Rayuan penuh akan dikemukakan kepadamu pada tahun 2012 berserta satu program tindakan yang akan memulihkan planet ini kepada kemuliaan asalnya. Itu akan dilakukan pada setiap tahun Sabat, pada tahun 2019 dan 2026, hinggalah Tahun Jubli 2027.

Kami berdoa dan ianya keinginan kami sesungguhnya bahawa setibanya tahun itu, seluruh planet ini akan diuruskan menurut hukum-hukum Tuhan, dan Kedamaian serta Perhentian sistem Milenium Kemuliaan Tuhan sudahpun tiba pada kita. Melalui pekerjaan itu kita akan melihat pemulihan planet ini kembali kepada seluruh kemuliaannya.

Wade Cox

Koordinator Am 

